7. fride

Bi igspertt i mim Geischt imim Kkörper

Ertränkt ire Glungge us surem Rege Igschränkt ir Kommunikation wäg fehlende Wörter

D hoffnig erhängt im stinkende Chäuer 

Bi untouglech cha nüme u wott nüme 

Ungloublech verletzlech ungloublech verletzt worde

Ungloublech di Sorge 

ungloublech ungläubig wäg fählende Götter

morde wäg Gloube Bi verdammt u ha ds Gfüeu immer muesse witerzlide

Bi Gfange i Gedanke i Träum i Visione

Wort werde gfunde Wott überlebe aber am schluss wird niemer übrigblibe

Gott macht überstunde

I übertribe 

Lose Radio bi passiv

Tragisch bi Radioaktivverstraut 

Sunnestrahle,

aber ds härz bibt chaut,

schmärz empfunde quale

haut

Gwaut isch d Waffe vor zmächtige Dummheit 

Bombe füre Friede im Name vor Grechtigkeit

Ja Liebi u Intelligenz: Zerstöret di Wäut 

quale

queue

quäler 

quäle

millione mönsche werde quäut,

millione liide

millione vereinsamt,

Mönschheit isch geischtig ds aut,

di geischtegi gwaut,

maut d wäut bewusst i schwarz

wiss dr bart

ds symbou vore illusion 

hoffnigslosikeit u pessimismus

isch mini täglech überdosierti infusion

schwarz ds chleid

hart isch ds leid

befreit vom Friede wird 

dr herbscht 

§ds begräbnis

u wiessi tube flüge id Flamme vom Hass

befreit vom zwang

glücklech dsi

dr drang 

dr sang ide ouge tribt di blind vora

i bücke mi 

betrachte 

das woni gseh wott i nid gseh

u entzückt mi ni 

schlächti Mönsche schlachte mi us arroganz u dummheit

si verachte mi ohni Wüsse gsundheit

ir luft dr greis drache

stirbt dr wind blasi us

bi dinn im fium aber quasi duss

quasi dr schluss

i schreie 

ds spiugubiud schreit zrück

sprach wär d brügg

zviu kreativi kreature verstumme

zviu dänker verdumme

summe wiehnachtslieder i astaute,

nachtfauter ar wang,

zrügg chöi mir ni

eifach ufhöre

und abschaute?

I lide u verliere mi i wider i witere details,

bi irgendwie irgendwo aber nieso glücklech gsi,

wieso i Lide weisi ni,  

rede mit mir, mit friedleche kreature 

hiä blibe unverstande. bsuecher weisi ni

has igseh bine nummere schribe schissdreck vou vo klische

 summer i verstumme 

fürchterlech drbi

glücklech bini ni i bi u bi doch nie so richtig gsi

richtig exischtiert hani 

vilech doch wer i bi? 

Frag mi ni 

I Fragi mi ,

di ganzi zyt

s schient sinnlos

antworte mani ni

abschaute chani ni

Feindlechi Fründe u fründlechi Feinde finden i

i exischtiere

sinnlos offebar meischtens hoffnigslos ab und zu hoffi zwar 

ha ghasst u doch bin I säuber mini fiinde gsi,

hassgfüu lüchte häuer aus Liecht u behindere mi, 

solipsisteschi philosophie isch einisch i mir gsi

gebore im jahr vom aff

friede wo? I mir? irgendwo 

hie? Irgendwie?

I bi ds tier

Friede? 

I sueche überAu aber i mire wirre Wäut exischtiert er ni

